
1. INTRODUCIÓN E DECLARACIÓN DE VALORES 

 

O balonmán é moito máis ca un deporte. É un espazo de encontro, de aprendizaxe e de crecemento 
persoal onde cada persoa, sexa cal sexa o seu rol, ten a oportunidade de desenvolverse non só como 
deportista, senón tamén como ser humano. 

 

A Federación Galega de Balonmán cre firmemente que os valores que queremos promulgar o respecto, a 
honestidade, a empatía, a convivencia, a igualdade e a responsabilidade non son valores exclusivos do 
deporte. Son valores humanos e sociais que todas as persoas debemos cultivar no noso día a día, en todos 
os ámbitos da nosa vida. 

 

O balonmán galego non pretende inventar valores, senón utilizar o deporte como canle poderosa e 
transformadora para que as nosas deportistas, os nosos deportistas, as nosas familias, persoas 
adestradoras, directivas e afección os interioricen, os practiquen e os transmitan. Cada partido, cada 
adestramento, cada desprazamento é unha oportunidade para demostrar que somos mellores persoas. 

 

“O balonmán galego quere que as nosas deportistas crezan non só como atletas de alto 
rendemento, senón como persoas íntegras, respectuosas e comprometidas coa sociedade que 
as rodea. Cando un club actúa con exemplaridade, toda a comunidade deportiva galega sae 
beneficiada.” 

— Federación Galega de Balonmán 

 

O presente Código de Conduta é un documento vivo, un compromiso colectivo que asume todo o 
ecosistema do balonmán galego: clubs, deportistas, adestradoras e adestrador, persoas directivas, oficiais 
e afección. A súa finalidade non é exclusivamente sancionadora, senón fundamentalmente preventiva e 
educativa. 

2. ÁMBITO DE APLICACIÓN 

 

O presente Código de Conduta será de aplicación a todos os clubs afiliados á Federación Galega de 
Balonmán e a todas as persoas vinculadas a eles, incluíndo: 

 

• Persoas directivas dos clubs (presidencia, xunta directiva e persoal de xestión). 

• Persoas deportistas, en todas as categorías e idades. 

• Persoas adestradoras, preparadoras físicas, fisioterapeutas e demais persoal técnico. 

• Persoas oficiais de mesa, delegadas e delegados de campo e outros oficiais de competición. 

• Afección, familiares e persoas acompañantes nos eventos deportivos. 

• Calquera persoa que, con carácter esporádico ou permanente, actúe en representación do club. 

 

Así mesmo, será de aplicación en todos os ámbitos onde o club estea presente: instalacións deportivas, 
desprazamentos, redes sociais, actos públicos e calquera outro espazo en que se poida identificar a súa 
pertenza ao club ou á Federación. 

 

3. PRINCIPIOS XERAIS 

 

Todos os axentes vinculados ao balonmán galego comprométense a rexerse polos seguintes principios: 

 

• Respecto: cara ás persoas adversarias, ao colectivo arbitral, ao persoal técnico, ás deportistas e 
deportistas propios, ás familias e á afección de calquera equipo. 

• Integridade: actuando sempre con honestidade, coherencia e transparencia. 

• Inclusión e igualdade: rexeitando calquera forma de discriminación por razón de xénero, orixe, 
relixión, orientación sexual, identidade de xénero, discapacidade ou calquera outra condición 
persoal ou social. 

• Responsabilidade: asumindo as consecuencias dos propios actos e contribuíndo ao bo ambiente 
no club e na competición. 

• Protección da infancia e da adolescencia: garantindo en todo momento un contorno seguro, 
afectuoso e libre de violencia para as persoas menores de idade. 

• Lealdade: cara ao club, á Federación e ás normas que rexen a competición. 

• Deportividade: celebrar as vitorias con humildade e afrontar as derrotas con dignidade. 

4. CÓDIGO DE CONDUTA DAS PERSOAS DIRECTIVAS 

 

As persoas que forman parte das xuntas directivas e órganos de goberno dos clubs e da propia federación 
son referentes fundamentais para toda a comunidade deportiva. A súa conduta ten un efecto 
multiplicador sobre o resto dos axentes do club. 

 

4.1. Compromisos das persoas directivas 

• Xestionar o club con transparencia, honestidade e criterio deportivo, respectando os estatutos 
federativos e a normativa vixente. 

• Velar polo benestar integral de todas as persoas do club, con especial atención ás deportistas 
menores de idade. 

• Fomentar un ambiente inclusivo e respectuoso, libre de calquera forma de violencia, acoso ou 
discriminación. 

• Comunicarse de forma respectuosa e construtiva coas familias, persoas adestradoras, deportistas 
e coa propia Federación. 

• Non utilizar a posición de directiva ou directivo para obter beneficios persoais ou para presionar 
indebidamente a outros axentes. 

• Tomar decisións priorizando o interese deportivo e educativo do club por riba de intereses 
particulares. 

• Representar ao club con dignidade en calquera acto público, gardando unha actitude exemplar. 

 

4.2. Condutas que se deben evitar 

• Emitir declaracións públicas ou en redes sociais que desacrediten a árbitros, árbitras, clubs rivais, 
a Federación ou a calquera membro da comunidade deportiva. 

• Exercer presión indebida sobre persoas adestradoras ou deportistas en relación á selección de 
xogadoras, xogadores ou decisións deportivas. 

• Interferir no traballo do corpo técnico ou do colectivo arbitral. 

• Tolerar ou ignorar comportamentos violentos, discriminatorios ou inapropiados no seo do club ou 
federación. 

5. CÓDIGO DE CONDUTA DAS PERSOAS DEPORTISTAS 

 

As persoas deportistas son a razón de ser do balonmán. Independentemente da súa idade ou categoría, 
son ao mesmo tempo beneficiarias e embaixadoras dos valores que promove o balonmán galego. 

 

5.1. Dentro do campo de xogo 

• Competir sempre con respecto cara ás persoas rivais, compañeiras, compañeiros, árbitras e 
árbitros e persoal técnico. 

• Aceptar as decisións do colectivo arbitral sen protestar de forma irrespectuosa ou violenta. 

• Rexeitar calquera comportamento antideportivo: simulacións, provocacións, linguaxe 
inapropiada ou violencia física ou verbal. 

• Coidar o material deportivo e as instalacións propias e alleas. 

• Respectar as normas do club e as instrucións do persoal técnico en todo momento. 

 

5.2. Fóra do campo de xogo 

• Representar ao club con dignidade en desprazamentos, vestiarios, instalacións e calquera outro 
espazo. 

• Manter unha actitude respectuosa cos compañeiros, compañeiras, adestradoras, adestrador, 
directivas, directivos, familias e afección. 

• Non consumir substancias prohibidas nin adoptar comportamentos que poñan en risco a saúde 
propia ou allea. 

• Colaborar no bo clima do equipo, valorando a diversidade e rexeitando o acoso ou a exclusión de 
calquera persoa. 

 

5.3. Deportistas en categorías de base 

As persoas deportistas en etapas de formación teñen o dereito e o deber de crecer nun ambiente seguro, 
respectuoso e educativo. O club comprométese a priorizar o seu desenvolvemento integral por riba dos 
resultados deportivos. 

 

• Participar activamente nos adestramentos e competicións con entusiasmo e compromiso. 

• Comunicar ao persoal técnico ou directivo calquera situación de malestar, acoso ou presión 
indebida. 

• Respectar as decisións do adestrador ou adestradora en canto á distribución dos tempos de xogo. 

6. CÓDIGO DE CONDUTA DAS PERSOAS ADESTRADORAS E OFICIAIS 

 

As persoas adestradoras e oficiais son figuras de referencia clave. A súa influencia sobre os/as deportistas, 
especialmente en etapas de formación, é enorme. A súa conduta marca o estilo e os valores do club e da 
federación. 

 

6.1. Compromisos das persoas adestradoras 

• Exercer a súa función con rigor, preparación e vocación de servizo cara os/as deportistas. 

• Tratar a todos/as os/as deportistas con igualdade, respecto e sen favoritismos inxustificados. 

• Priorizar o desenvolvemento integral da persoa por riba do resultado deportivo, especialmente 
en categorías de base. 

• Crear un ambiente de adestramento positivo, motivador e libre de calquera forma de acoso, 
humillación ou maltrato psicolóxico. 

• Manter unha comunicación fluída, honesta e respectuosa coas familias das deportistas menores 
de idade. 

• Respectar en todo momento ao colectivo arbitral, ao persoal técnico rival e ás deportistas do 
equipo contrario. 

• Non empregar linguaxe ofensiva, insultos nin actitudes violentas nin dentro nin fóra do terreo de 
xogo. 

• Manter a confidencialidade sobre información sensible das deportistas ou do club. 

 

6.2. Compromisos das persoas oficiais 

• Cumprir as funcións asignadas con responsabilidade, lealdade e respecto ás normas de 
competición. 

• Contribuír ao bo desenvolvemento dos encontros desde a mesa de anotación, delegación ou 
calquera outra función oficial. 

• Non interferir nas decisións do colectivo arbitral nin exercer presión indebida sobre ningún axente 
da competición. 

• Representar ao club con dignidade e compostura en calquera situación. 

7. CÓDIGO DE CONDUTA DA AFECCIÓN 

 

A afección é a alma do balonmán. O seu apoio é fundamental para o desenvolvemento do deporte en 
Galicia. Porén, ese apoio debe exercerse dentro dos límites do respecto e da deportividade. 

 

7.1. Dereitos da afección 

• Animar ao seu equipo con entusiasmo e paixón. 

• Expresar libremente a súa opinión dentro do respecto ás persoas e ás institucións. 

• Desfrutar do espectáculo deportivo nun ambiente seguro e libre de violencia. 

 

7.2. Compromisos da afección 

• Respectar en todo momento ás deportistas, adestradoras, adestrador, árbitras, árbitros e ao 
público rival. 

• Non proferir insultos, palabras ofensivas, comentarios discriminatorios nin comportamentos 
violentos dentro nin fóra das instalacións deportivas. 

• Non invadir o terreo de xogo nin interferir no desenvolvemento do xogo ou nas decisións do 
colectivo arbitral. 

• Respectar as instalacións deportivas propias e as do equipo visitante. 

• Dar exemplo especialmente diante de menores, transmitindo valores de respecto e deportividade. 

• Atender as indicacións do persoal de seguridade e da organización do evento. 

 

Os clubs son responsables do comportamento da súa afección e deben tomar as medidas necesarias para 
garantir o cumprimento deste código, incluíndo a posibilidade de expulsar das instalacións a quen 
incumpra estas normas. 

8. CONDUTA NAS REDES SOCIAIS E ENTORNOS DIXITAIS 

 

A presenza dixital amplifica tanto o positivo como o negativo. As redes sociais son hoxe un espazo de 
comunicación de primeira orde e o comportamento nelas repercute directamente na imaxe do club e da 
Federación. 

 

8.1. Normas xerais para todos os axentes 

• Non publicar, compartir nin difundir contido ofensivo, discriminatorio, humillante ou violento que 
poida afectar á imaxe de calquera persoa vinculada ao balonmán galego. 

• Non facer declaracións públicas que desacrediten ao colectivo arbitral, a clubs rivais, á Federación 
ou a calquera outro membro da comunidade deportiva. 

• Evitar publicar imaxes, vídeos ou comentarios que violenten a privacidade de terceiros sen o seu 
consentimento, con especial atención aos contidos que inclúan menores de idade. 

• Lembrar que calquera publicación realizada como membro dun club pode ser asociada ao propio 
club, aínda que se faga desde perfís persoais. 

• Non participar en campañas de acoso, insultos ou ataques coordinados contra ningunha persoa 
ou institución vinculada ao balonmán. 

 

8.2. Normas específicas para menores de idade 

• Os clubs non publicarán imaxes nin vídeos identificativos de deportistas menores de idade sen o 
consentimento expreso das súas familias ou titores/as legais. 

• As familias de menores comprométense a respectar as mesmas normas anteriores respecto ao 
comportamento dixital vinculado ao club. 

 

8.3. Comunicación institucional dos clubs 

• Os clubs comunicaranse de forma profesional, respectuosa e coherente cos valores federativos 
en todos os seus canais dixitais. 

• Os clubs evitarán publicacións que xeren conflito, polémica innecesaria ou dano á imaxe doutros 
clubs, institucións ou persoas. 

9. PREVENCIÓN DA VIOLENCIA NO DEPORTE 

 

O balonmán galego adopta un compromiso de tolerancia cero ante calquera forma de violencia, sexa esta 
física, verbal, psicolóxica ou dixital. 

 

9.1. Definición de violencia no contexto deportivo 

Enténdese por violencia calquera acción, conduta ou omisión que cause ou poida causar dano físico, 
psicolóxico ou moral a calquera persoa, incluíndo: 

 

• Agresións físicas dentro ou fóra do terreo de xogo. 

• Insultos, ameazas, intimidacións ou acoso verbal. 

• Acoso dixital ou cyberbullying. 

• Comportamentos discriminatorios por calquera condición persoal. 

• Presión psicolóxica abusiva cara a deportistas, especialmente menores de idade. 

• Vandalismo ou deterioro deliberado de instalacións ou material deportivo. 

 

9.2. Responsabilidades dos clubs 

• Formar e sensibilizar a todos os membros do club sobre a prevención da violencia. 

• Establecer protocolos claros de actuación ante calquera incidente de violencia. 

• Garantir que as persoas que sofren ou presencian violencia teñen canles accesibles para 
comunicalo sen temor a represalias. 

• Colaborar coa Federación e coas autoridades competentes en calquera investigación ou 
procedemento derivado de incidentes de violencia. 

 

9.3. Protección de menores 

A protección das persoas menores de idade é unha prioridade absoluta. Todos os clubs deben 
garantir que ningún adulto exerza presión indebida, maltrato ou calquera forma de abuso 
sobre menores, e que existan mecanismos eficaces para denunciar e atallar calquera situación 
de risco. 

10. RESPECTO AO COLECTIVO ARBITRAL 

 

O colectivo arbitral é imprescindible para a existencia do balonmán organizado. Sen árbitras e árbitros non 
hai competición posible. O seu traballo merece recoñecemento e respecto absoluto por parte de todos os 
axentes do deporte. 

 

10.1. Compromisos de todos os axentes 

• Respectar as decisións arbitrais con deportividade, aínda en caso de desacordo. 

• Comunicarse co colectivo arbitral a través dos canais oficiais establecidos polas normas de xogo, 
sen agresividade nin intimidación. 

• Non agredir, insultar, ameazar nin hostigar a ningunha árbitro ou árbitro, nin durante o partido 
nin antes nin despois del. 

• Non difundir contidos nas redes sociais que denigran, ridiculizan ou atacan ao colectivo arbitral 
ou a persoas árbitras concretas. 

• Aceptar que os erros arbitrais forman parte do deporte e non xustifican nunca comportamentos 
violentos ou agresivos. 

 

10.2. Responsabilidade especial das persoas adestradoras e directivas 

• As persoas adestradoras e directivas teñen a obriga de transmitir ás súas deportistas e á afección 
do clube o respecto debido ao colectivo arbitral. 

• Deben actuar como elemento moderador en calquera situación de tensión, evitando que esta 
escale cara á violencia. 

• Calquera reclamación ou desacordo coa actuación arbitral deberá canalizarse exclusivamente a 
través dos mecanismos formais federativos, nunca de forma agresiva nin pública. 

11. IMAXE E REPUTACIÓN DO CLUB E DA FEDERACIÓN 

 

A imaxe dun club é un activo colectivo que todas as persoas vinculadas a el axudan a construír ou a 
deteriorar. Coidar esa imaxe é responsabilidade de todas e todos. 

 

11.1. Compromisos institucionais dos clubs 

• Actuar en todo momento de forma coherente cos valores federativos e cos compromisos 
adquiridos neste Código de Conduta. 

• Coidar a presentación e o comportamento en competicións, instalacións propias e alleas, actos 
institucionais e espazos dixitais. 

• Comunicar de forma transparente e honesta coa Federación, coas familias e coa comunidade 
deportiva. 

• Colaborar activamente nas iniciativas federativas de promoción do balonmán e dos seus valores. 

 

11.2. Responsabilidade individual 

• Todas as persoas vinculadas ao club son embaixadoras dos seus valores. A conduta individual 
repercute sempre na imaxe colectiva. 

• As persoas deportistas, especialmente as que contan con maior proxección pública, deben ser 
conscientes do seu rol como referentes para as máis novas. 

12. REGULACIÓN DAS TRANSFERENCIAS NO BALONMÁN DE BASE 

 

Un dos maiores retos actuais do balonmán galego é a crecente mobilidade de deportistas en etapas de 
formación. O cambio de club, especialmente cando involucra persoas menores de idade, pode ter 
consecuencias significativas no seu desenvolvemento deportivo e persoal, no equilibrio competitivo e no 
tecido social dos clubs. 

 

O presente Código establece os principios e as normas de conduta que deben rexer en todos os procesos 
de transferencia de deportistas en categorías de base. 

 

AXENTE COMPROMISOS EN PROCESOS DE TRANSFERENCIA 

Clubs que ceden 

• Non obstaculizar nin dificultar a saída dunha deportista que manifeste 
libremente o seu desexo de cambiar de club. 

• Comunicar ao club de destino de forma veraz o estado formativo e o 
historial da deportista. 

• Actuar con boa fe e sen ánimo de represalia cara á deportista ou á súa 
familia. 

Clubs que incorporan 

• Non contactar directamente con deportistas menores de idade nin coas 
súas familias sen o coñecemento previo do club de orixe, agás nos casos 
en que sexa a propia familia quen inicie o contacto. 

• Non ofrecer incentivos exclusivamente económicos ou materiais a 
familias ou deportistas menores de idade para inducir o cambio de club. 

• Non denigrar nin facer comentarios negativos sobre o club de orixe da 
deportista ante ela nin ante a súa familia. 

• Respectar escrupulosamente a normativa federativa de transferencias 
e licenzas. 

Familias 

• Priorizar sempre o benestar e o desenvolvemento integral da filla ou 
fillo por riba das expectativas deportivas ou da proxección externa. 

• Tomar as decisións de cambio de club de forma meditada, informada e 
respectuosa co club de orixe. 

• Non tomar decisións baseadas en presións externas, promesas non 
contrastadas ou comparacións con outros clubs. 

• Comunicar de forma directa, honesta e respectuosa a decisión de 
cambio ao club de orixe. 

• Valorar o traballo formativo realizado polo club de orixe e transmitir ese 
recoñecemento aos seus fillos e fillas. 

Persoas deportistas 

• Reflexionar sobre a decisión de cambio de club analizando as 
motivacións reais e o impacto no seu desenvolvemento persoal. 

• Despedirse do club de orixe de forma respectuosa e agradecida, 
recoñecendo o labor das persoas adestradoras e compañeiras. 

• Non difundir comentarios negativos sobre o club de orixe nin sobre as 
persoas que nel traballan. 

12.1. Principio do interese superior da deportista menor de idade 

En todos os procesos de transferencia que afecten a persoas menores de idade, o interese superior da 
deportista (o seu desenvolvemento integral, o seu benestar emocional e a súa formación) deberá 
prevalecer sempre sobre calquera interese deportivo, económico ou de imaxe de club. 

 

12.2. Actuacións prohibidas 

CONDUTAS EXPRESAMENTE PROHIBIDAS EN TRANSFERENCIAS DE BASE 

• Captar activamente menores de idade sen o coñecemento e o consentimento do seu club de 
orixe. 

• Ofrecer incentivos exclusivamente económicos ou materiais a familias ou menores para inducir 
o cambio. 

• Presionar psicoloxicamente a menores ou ás súas familias para forzar un cambio de club. 

• Difundir información falsa ou denigrante sobre o club de orixe para facilitar o cambio. 

• Exercer represalias contra deportistas que decidan cambiar de club ou contra os clubs que os 
forman. 

13. PROCEDEMENTO DISCIPLINARIO 

 

O incumprimento do presente Código de Conduta poderá dar lugar á apertura de expediente disciplinario 
conforme á normativa federativa vixente. O procedemento seguirá os seguintes principios: 

 

13.1. Principios do procedemento 

• Proporcionalidade: a sanción deberá ser proporcional á gravidade da infracción. 

• Presunción de inocencia: toda persoa será considerada inocente mentres non se demostre o 
contrario. 

• Dereito á defensa: toda persoa expedientada terá dereito a ser escoitada e a presentar as 
alegacións que considere oportunas. 

• Celeridade: o procedemento deberá resolverse nun prazo razoable. 

• Transparencia: o procedemento deberá ser claro e accesible para todas as partes implicadas. 

 

13.2. Clasificación de infraccións 

As infraccións clasifícanse en tres niveis: 

 

• Leves: comportamentos que supoñan falta de respecto leve, incumprimento de normas menores 
ou actitudes pouco deportivas sen consecuencias graves. 

• Graves: insultos reiterados, acoso, discriminación, desobediencia ás autoridades deportivas ou 
condutas que alteren gravemente a convivencia. 

• Moi graves: agresións físicas, acoso grave ou reiterado, condutas violentas, accións que supoñan 
un dano serio á imaxe da Federación ou que poñan en perigo a integridade de menores. 

 

13.3. Sancións aplicables 

As sancións poderán incluír, entre outras, as seguintes medidas: 

 

• Apercibimento ou amoestación por escrito. 

• Inhabilitación temporal para participar en competicións ou eventos. 

• Inhabilitación temporal para exercer cargos directivos. 

• Suspensión de licenza. 

• Retirada de licenza no caso de infraccións moi graves ou reiteradas. 

• Sanciones económicas ao clube conforme á normativa federativa. 

14. DISPOSICIÓNS FINAIS 

 

14.1. Adhesión e difusión 

Todos os clubs afiliados á Federación Galega de Balonmán comprométense a: 

 

• Adoptar formalmente o presente Código de Conduta ou elaborar un propio adaptado á súa 
realidade que respecte os mínimos establecidos nel. 

• Difundilo entre todos os membros do club: deportistas, familias, persoal técnico, directivas e 
afección. 

• Incorporar a aceptación do Código como requisito para a inscrición ou renovación de licenzas. 

• Facer accesible o Código na web e nos canais de comunicación do club. 

 

14.2. Revisión e actualización 

O presente Código de Conduta será revisado pola Federación Galega de Balonmán con carácter periódico 
e, en todo caso, cada vez que se produzan cambios normativos ou necesidades detectadas na práctica. Os 
clubs serán informados de calquera actualización. 

 

14.3. Dúbidas e consultas 

Para calquera dúbida sobre a interpretación ou aplicación do presente Código, os clubs poderán dirixirse 
á Federación Galega de Balonmán a través dos seus canais oficiais de comunicación. 

 
 

COMPROMISO COLECTIVO 

O balonmán galego é de todas e todos. 

O noso compromiso coa excelencia deportiva só ten sentido se vai acompañado dun 
compromiso igual de firme coa excelencia humana. 

 
 

Federación Galega de Balonnán  •  www.fgbalonman.gal 

